
Sose to čhavoro valjani te džal ko  
časija ki dajaki čhib? 
Disave poznata manuša, o istraživačija sar o 
Jim Cummins, i Ofelia Garcia hem o Gudrun 
Svensson, phenena so o učenikija kola šukar 
džanen pi dajaki čhib, pošukar džala oljendže ki 
škola hem posigate sikljona i švedsko čhib. Ked 
džiko šukar džanela pi dajaki čhib, odova čerela 
pošukar te sikljove švedski hem avera školake 
predmetija hem aver čhibja.

I dajaki čhib tani but važno e čhavorese vače-
ribnjase te razvijini pe, te zorjačeri pe oljeso 
identiteto, oljesi ličnost hem način sar razmisli-
ni. Ko časija ki dajaki čhib tano o cilj oljesi čhib 
te razvijini pe hem te barjari po džanibe andi 
dajaki čhib.
 
Ko isilje pravo te džal ko časija  
ki dajaki čhib?
Jekh učenik kaso jekh ando staratelja vačerena 
jekh aver čhib kova nane švedski, isilje šaijpe te 
džal ko časija ki dajaki čhib, ama samo ked odo-
va tano jekh čhib kova koristini pe svako dive 
čhere hem ked o čhavo džanel te komunicinirini 
ki odija čhib. O učeniko već haljola hem vačeri 
odija čhib.

Jekh učenik isilje pravo te sikljol samo jekh daja-
ki čhib, bizo obzir kozom dajake čhibja vačeri.

O čhavore kola vačerena jekh ando priznajime 
nacionalna manjinenge čhibja ki Švedska sar 
ko primer finsko čhib, jidiš, meankieli, romani 
čhib ja samiska, isiljen pravo te sikljon iako na 
džanen te komunicirinen ki odija čhib čhere.

O usvojime/adoptirime čhavore isiljen isto pra-
vo te vačeren pi čhib, iako o čhavore na džanen 
te vačeren ki odija čhib čhere.

Kobor but o učenikija valjani te džanen pi 
dajaki čhib te šaj te džan ko časija ki dajaki 
čhib?

Osnovno škola 1. - 3. razred
•	 O učenik valjani te haljol jednostavna instruk-

cije, kratka hem jednostavna muabetija, kola 
tane prilagodime oljenge beršendže.

•	 O učenik valjani te džanel osnovna, standard-
na fraze ki pi dajaki čhib.

•	 O učenik pendžari sa o slovija ki pi dajaki čhib.

Osnovno škola 4. - 6. razred
•	 O učenik isilje jekh baro lafijengo fond, pasiv-

no ja aktivno, kova tano prilagodimo oljenge 
beršendže.

•	 O učenik džanel te predstavini pe ki pi dajaki 
čhib ko jekh jednostavno način hem džanel 
te vačeri ando svakodnevna buča sar andi 
familija, škola ja pe interesovanja.

•	 O učenik džanel te pisini kratka tekstija.

Osnovno škola 7. - 9. razred
•	 O učenik džanel šukar te vačeri ki pi dajaki čhib.
•	 O učenik džanel te čitini razna vrste ando 

tekstija hem šukar te haljola so pisini othe.
•	 O učenik džanel te pisini razna vrste ando 

tekstija.

O časija ki dajaki čhib ki škola
I opština mora te organizujini o časija ki dajaki 
čhib ko škole, ako isi najhari pandž učenikija ki 
osnovno škola hem ako isi učitelj kova šaj te iče-
ri o časija. O časija ki dajaki čhib učenikonendže 
kola vačerena jekh ando nacionalno manjinengi 
čhib sar finsko čhib, jidiš, meankieli, romani 
čhib ja samiska, šaj te ičerena pe iako isi samo 
jekh učenik prijavimo.



I opština Burlöv isilje cilj sa o nastavnikija te 
ovelljen nastavničko licenca.

O časija ki dajaki čhib šaj te ičeren pe palji škola 
hem ki aver pašutni škola.

Prijava 
Sar roditelj/staratelj šaj te prijavine te čhavore 
te džal ko časija ki dajaki čhib prekalo e-ser-
vis/e-tjänst.

e-tjanster.burlov.se/modersmalsansokan

Ako to čhavoro džala ki predškolsko, valjani te 
prijavine lje najkasnije 1.maj angljeder o nevo 
školako berš.

Najšukar tano te prijavine te čhavore kova džala 
ki osnovno škola angljeder o 1.maj, ama amen 
prihvatina o prijave prekalo celo berš.

Prisutnost hem odsutnost
O časija ki dajaki čhib tane sar jekh dobrovoljno 
predmet ki škola, ama te prijavijan tu te čhavo-
re te džal, tegani o čhavo mora redovno te avel. 
Ako to čhavoro našti te avel, odova prijavineja 
adžahar so bičhaljeja jekh SMS-poruka, pisineja 
o e-mejl ja prijavineja o izostanak prekalji apli-
kacija V-klass.

Ocene
O ocene dobinena pe ando 6. dži ko 9.razred 
ki osnovno škola hem ki srednjo škola. Isi od-
ređena kriterijumija sar dobinena pe o ocene. O 
učenikija kola tane ko drumo te dobinen najnižo 
ocena (E) ka dobinen jekh obaveštenje but angl-
jeder bičhaldo oljese roditeljendže. Jekh puti ko 
polugodište dena pe o ocene, ja opisno ocena 
bizo obzir kova razred tano o učenik.



Vklass
Prijava ko amaro sistemi
Prijavineja tu adžahar so koristineja to korisničko 
nav hem ti lozinka ki aplikacija Vklass: 
burlov.se/skolportal

O Vklass tano jekh informativno kanali kola o 
direktorija hem o nastavnikija koristinena. 

Tu sar o roditelj šaj te dobine informacije sar o 
učenik napredujini, kobor džanel hem angljeder 
so ka ovel tu roditeljski sastanak. Individualna 
roditeljska sastankija zakazinena pe prekali 
Vklass aplikacija.
 
O kalendari hem o raspored ando časija
Akate dikheja te čhavoreso raspored časija sar ko 
primer avera aktivitetija, domaći zadaci, zadaci, 
o testija, slobodna dive, planirime individualna 
roditeljska sastankija, ekskurzija, planiribe hem o 
teme kola o učenikija akana sikljona.

I komunikacija
E škola komunicirini pe prekalo e-mejl. Ked 
bičhaljeja jekh poruka prekali Vklass, odija 

poruka ka bičhaljipe kase valjani sar e-mejl, kova 
šaj te odgovorini če. Odoljese tano but važno te 
registujine to e-mejl ki aplikacija Vklass.

Odsustvo ando časija
Očekujini pe te prijavine te čhavore kova tano 
odsutno odova dive ked na avela ki škola 
(avdisutno datum). Te mangljan te prijavine lje 
so na avela jekh aver datum, sar ko primer ako 
valjani te džal ko zubari ko maškar ko dive, tegani 
šaj te birine i opcija “Annan period”.

Skolportalen
Ki stranica SKOLPORTALEN šaj sar roditelj te ar-
akhe jekh lista ando linkija kola ljegarana tu dži 
o sistemi kova tano potrebno te šaj te pratine 
te čhavoreso razvoj, odsustvo ando časija hem 
avera buča. Ko odova školako portali isi hem 
prečice dži o informacije ando školako habe, 
školake terminija hem raspustija.

burlov.se/skolportal

